
который становится возможным посредством осуществления общественного контроля как 
гражданами, так и институтами гражданского общества за формированием и исполнением 
Государственного бюджета Республики Узбекистан. Принцип открытости и прозрачности – 
целевой компонент общественного контроля. Данный принцип постепенно стал внедрятся в 
2021 году – Министерство финансов запустило портал “Открытый бюджет”, который 
содержит открытую информацию о государственном бюджете, расходовании и планировании 
расходов, а также информация о параметрах государственного бюджета. Кроме того, практику 
участия граждан в формировании и исполнения бюджета проявляется в открытом голосовании 
“Инициативный бюджет”, которая была запущена еще в прошлом году. Цель запуска данной 
системы состоит в ускорении решения инфраструктурных проблем в местах проживания 
граждан, так как обычная практика решения данных проблем сталкивалась с необходимостью 
проверки соответствия возможностей текущей инвестиционной программы в районе/городе, 
за счет которой возможно решение актуальных проблем населения.  

Конституционное закрепление норм общественного контроля значительно укрепляет 
институциональные и правовые основы развития гражданского общества и демократического, 
правового государства как с позиции повышения уровня гражданской активности и 
ответственности, так и с позиции ответственности государства в создании условий для 
реализации общественного контроля и обеспечения прозрачности и открытости органов 
государственной власти и управления. А также свидетельствует о необратимости 
происходящего процесса формирования открытости и прозрачности реформирования 
общества и государства, в котором главная роль отводится законным интересам человека, 
реализации его прав и свобод.  

Annotatsiya: Mazkur tezisda oliy taʼlim sifatini baholashning xalqaro tajribasi, xususan turli 
mamlakatlarda amal qilayotgan modellar qiyosiy tahlil qilingan, baholashda tizimlaridagi umumiy va 
tafovutli jihatlar ochib berilgan.   

Kalit soʻzlar: oliy taʼlim, AQSh modeli, akkreditatsiya, qiyosiy tahlil, tashqi baholash, 
Yevropa modeli 

Abstract: In this thesis, the international experience of assessing the quality of higher 
education, especially the comparative analysis of models used in various countries, has been studied, 
and the general and specific aspects of evaluation in national systems have been highlighted. 

Keywords: higher education, US model, accreditation, comparative analysis, external 
evaluation, European model 

 
Yigirmanchi asrning oxirida shakllana boshlagan oliy taʼlim sifatini baholashning jahondagi 

mavjud tizimlari majmuini shartli ravishda ikki turga boʻlish mumkin – oliy taʼlim sifatini 
markazlashgan tashqi baholash ustun boʻlgan tizim va oliy taʼlim sifatini ichki baholash ustun boʻlgan 
tizim. “Tashqi baholash” oliy taʼlim sifatini baholash tizimida davlat organlarining roli ustun boʻlgan 
davlatlarda keng tarqalgan. Bunday organlarga taʼlim vazirliklari yoki oliy taʼlim sifatini taʼminlash 
uchun masʼul boʻlgan maxsus davlat organlarini kiritish mumkin. Bunday davlatlarda baholash 
(oʻzini oʻzi baholash) koʻpincha rasmiy darajada (rasmiyatchilik uchun) amalga oshiriladi. 

Taʼkidlash joizki, tashqi baholash jamoat tashkilotlari tomonidan amalga oshirilishi mumkin. 
Bunda baholash davlat yoki jamoatchilik nazorati, litsenziyalash, davlat akkreditatsiyasidan oʻtkazish 
va boshqalar kabilardan iborat boʻlishi mumkin. Markazlashgan tashqi baholash aksariyat Yevropa 
mamlakatlarida, shuningdek MDH davlatlarida keng tarqalgan. Bunda davlat tomonidan (boshqaruv 
subyekti sifatida) oʻrta va oliy taʼlimning progressiv yangi shakllarini tartibga solishuvchi qoidalar 
ishlab chiqiladi, inson kapitalini rivojlantirish uchun maʼmuriy munosabatlarni huquqiy tartibga 
solishda yangi yondashuvlar qoʻllaniladi. 

Oliy taʼlim sifatini ichki oʻzini oʻzi baholash tizimi AQSh va sifatni baholashning Amerika 
modelini qabul qilgan davlatlarga xosdir (Filippin, Tayvan va boshqalar). Yevropa oliy taʼlim sifatini 
baholash tizimi ikkita yondashuvni oʻz ichiga oladi: kontinental (Yevropa davlatlari) va Britaniya 
konfederatsiyasi ijtimoiy tuzilmasi (BKIT, ingliz tili va taʼlimiga ustuvorlik beruvchi davlatlar). 
Kontinental yondashuvda oliy taʼlim sifati OTM bitiruvchilarining Yevropa mamlakatlari iqtisodiyoti 
rivojiga hissa qoʻshishga qay darajada nechogʻli tayyor ekani bilan baholanadi. Ushbu holatdan shuni 
anglash mumkinki, OTMlar hukumat tomonidan moliyalashtiradi. Bunda tashqi baholash tizimi 
haqida gap bormoqda. Britancha yondashuv mustaqilligi va avtonomligi bilan ajralib turadi, chunki 
Britaniya universitetlari rivojlanishni va nazorat shakllarini tanlashda erkindir. Bu Buyuk 
Britaniyaning oliy taʼlim tizimi hukumat mablagʻlariga tayanmasligi bilan bogʻliq. Ushbu yondashuv 
doirasida taʼlim sifatni ichki baholash tizimi amalga oshiriladi. 

Oliy taʼlim sifatini baholashning Yevropa va Amerika modellarini qiyosiy tahlil qilish ham 
maqsadga muvofiq, chunki ular bir-biriga raqobatdosh hisoblanadi. Shu oʻrinda benchmarking [1] – 
baholash tizimini takomillashtirish maqsadida maʼlum bir modelning raqobatbardosh ustunligini 
aniqlashning samarali vositalaridan biri haqida ham soʻz yuritiladi. Yevropa va Amerika 
modellarining shakllanishida tarixiy, ijtimoiy-iqtisodiy sharoitlar, turli xalqlarning madaniyatlari va 
boshqa bir qator omillar muhim rol oʻynagan. 

AQShda 4 mingga yaqin universitet mavjud, shulardan 200 tasi “Top universitetlar” qatoriga 
kiradi. Buyuk Britaniyada esa 137 ga yaqin universitet mavjud [2]. AQShda OTMlar tuzilishi va 
hajmi jihatdan xilma-xil boʻlib, ular orasida yirik davlat ilmiy-tadqiqot institutlaridan tortib Internetda 
joylashgan kichik diniy kollejlar va tijorat muassasalarigacha mavjud. Hukumat oliy taʼlimni tartibga 
solishda ushbu xilma-xillikni eʼtiborga olgan holda yondashadi. OTMlar (ayniqsa, davlat 
tasarrufidagi oliy taʼlim muassasalari) faoliyatining asosiy yoʻnalishlari baʼzida davlat tomonidan 
belgilansa-da, umuman olganda OTMlarga oʻz maqsadlarini belgilash va ularga erishish yoʻllarini 
ishlab chiqishda erkinlik berildi. 

AQSh modeli BKIT va kontinental yondashuvlardan tubdan farq qiladi va oʻziga xos 
xususiyatlarga ega. Birinchi oʻziga xos xususiyat AQShda “OTM – har bir shtatdagi davlat” 
munosabatlarining uchta modeliga tayanadi, mamlakatdagi oliy taʼlim sifatini baholash va boshqarish 
tizimi ana shu modellar asosida shakllangan. Natijada, mamlakatda OTMlarning ijtimoiy oʻrniga 
nisbatan turlicha taʼriflar beriladi, masalan, “davlat tomonidan qoʻllab-quvvatlanadigan muassasa” 
va “davlat tomonidan boshqariladigan muassasa” yoki “keng vakolatlarga ega jamoat birlashmasi 
koʻrinishidagi oliy taʼlim muassasasi”. Bunday holat taʼlim bozorida tartibsizlikni keltirib chiqarishi 
mumkin edi. Amerika modelida OTMlarni akkreditatsiya qilish tizimi aslida taʼlim sifatini boshqarish 
mexanizmi boʻlib, Yevropadan farqli ravishda, OTMlar tashabbusi bilan amalga oshiriladi. 

Ikkinchi xususiyat AQShda taʼlim sifatini belgilaydigan uchta omil mavjudligi bilan bogʻliq: 
taʼlim tizimini qonunlar orqali tartibga solish; ochiq raqobat; akkreditatsiya tizimi. Ushbu jarayonlar 
orasida faqat akkreditatsiya qilish oʻquv dasturlarini birlashtirishga, yaʼni yagona sifat standartini 
oʻrnatishga qaratilgan. 

Germaniyada koʻp bosqichli tizimga oʻtish va taʼlimni internatsionalizatsiya qilish natijasida 
bir qator akkreditatsiya qiluvchi tashkilotlar joriy etildi [3]. 1998-yilda taʼlim vazirlari 
konferentsiyasining qaroriga binoan Germaniyada bakalavr va magistrlik dasturlarini baholash 
boʻyicha akkreditatsiya kengashi tashkil etildi va u akkreditatsiya agentliklari uchun minimal 
standartlar va mezonlarni ishlab chiqdi. 1999-yilda Nemis muhandislari uyushmasi tomonidan 
muhandislik va kompyuter fanlari boʻyicha akkreditatsiya agentligi tashkil etildi. 

Germaniyadagi birinchi akkreditatsiya tashkiloti Quyi Saksoniya oliy taʼlim muassasalarini 
baholash markaziy agentligi (Central Agency of Evaluation of Lower Saxonyʼs Institutions of Higher 
Education – ZEvA) [4] boʻldi. Shuningdek, Muhandislik, informatika, tabiiy fanlar va matematika 
boʻyicha oʻquv dasturlarini akkreditatsiya qilish agentligi (Accreditation Agency for Study Programs 
in Engineering, Informatics, Natural Sciences and Mathematics – ASIIN) [5] mavjud. Bu tashkilot 
texnologiyalar, informatika, tabiiy fanlar va matematika sohalarida taʼlim dasturlarini, shuningdek 
boshqa sohalarda mutaxassis tayyorlaydigan agentliklarni akkreditatsiya qiladi. Germaniya taʼlim 
islohotining asosiy shiori “sifat va raqobat”dir. Maqsad mamlakat OTMlarida oʻquv jarayoni 
ishtirokchilarining ishtiyoqi va masʼuliyatini oshirishdir. 

Yevropada oliy taʼlim sifatini baholashning asosiy moliyalashtirish manbai hukumatlar boʻlib, 
umumiy koʻrsatkichning 1/3 qismida moliyalashtirish manbalari OTMlarning oʻzlari hisoblanadi [6]. 
Daniyada taʼlim sifatini baholash tizimi hukumat tomonidan nazorat qilinadi. Gollandiyada esa bu 
ishni hukumatga boʻysunadigan idoralar va OTMlarning oʻzlari amalga oshiradi. Hukumat 
tomonidan moliyalashtirilmaydigan agentliklar deyarli barcha hollarda sifatni baholashni amalga 
oshiradigan OTMlar tomonidan moliyalashtiriladi. Bunday agentliklar Belgiya, Frantsiya, Latviya, 
Ruminiya va Gollandiyada mavjud. 

AQSh asosan akkreditatsiyaning yagona tamoyillariga amal qiladi. AQShdagi OTMlarni 
akkreditatsiya qilish tizimi taʼlim sifatini boshqarish mexanizmlarini yoyish uchun oʻziga xos 
modeldir. Biroq, Yevropa OTMlaridan farqli ravishda, u universitet tashabbuslariga asoslanadi 
(“pastdan akkreditatsiya”). Amerika va Yevropa oliy taʼlim muassasalari baholash tizimlarini qiyosiy 
tahlil qilish uchun asos boʻlib xizmat qilgan alohida jihatlar quyidagilar hisoblanadi: 

-      hukumatning baholash sohasidagi vakolati; 
-      baholash maqsadlarini shakllantirish;  
-      baholashning eng muhim jihatlarini aniqlash; 
-      qaror qabul qilish usullari; 

-      oʻquv jarayonini tashkil etish. 
Xorijiy davlatlarda oliy taʼlim sifatini taʼminlash va baholash usullarini tahlil qilish turli 

mamlakatlarda turlicha yondashuv va anʼanalar mavjudligini koʻrsatdi. Biroq, baholashning turli 
yondashuvlari va tizimlari u yoki bu tarzda resurslarga, jarayonlarga va natijalarga eʼtibor qaratadi. 
Nimaga koʻproq eʼtibor qaratilishi bilan ular bir-biridan farqlanadi. 

Annotatsiya: Bugungi kunda “turmush sifati” kategoriyasi ijtimoiy fanlarda keng muhokama 

qilinayotgan tushunchalardan biri hisoblanadi, chunki ushbu kategoriyaga nisbatan (farovonlik, 
turmush darajasi, inklyuzivlik) kabi sinonimik tushunchalarni vujudga kelishi sotsiologiya fanida 
“turmush sifati” tushunchasiga oid turli xil savollarni paydo boʻlishiga sabab boʻldi. Ushbu maqolada 
muallif oʻz eʼtiborini “turmush sifati” tushunchasining paydo boʻlish tarixiga, uning ijtimoiy siyosiy 
va iqtisodiy sharoitlarni oʻzgarishi bilan yuzaga kelgan transformatsiyalashuv jarayonlariga qaratgan. 
Shuningdek, sotsiologiyada vujudga kelgan “turmush sifati” tushunchasiga doir obyektivistik va 
subyetivistik yondashuvlar oʻrtasidagi diskursni tahlil qilgan. Muallifning xulosasiga koʻra, aholining 
turmush sifati oshirilishi inson kapitali rivojlanishining muhim omili hisoblanadi.  

Kalit soʻzlar: Turmush, turmush sifati, davlat, obyektivlik, subyektivlik, integral 
koʻrsatkichlar, transfert, iqtisodiyot, inson kapitali.  

